
Аннотация: Мақолада оила тотувлигининг энг мухим томони бўлган 

фарзандлар тарбияси, ва бу борадаги зарур омил оиладаги соғлом психологик мухит, 

миллий ва маънавий қадриятлар, хаѐтимиз ўзаги бўлган оила мустахкамлигиниг 

психологик хусусиятлари хақида сўз юритилган Шунингдек, инсоннинг бахтли ва узоқ 

умр кўришининг айрим психологик омиллари хам келтириб ўтилган.  

Калит сўзлар: мустахкам оила, ижобий психологик мухит, соғлом турмуш 

тарзи, анъана ва қадриятлар, баркамол авлод, мустахкам қўрғон.  

 

Оила – бу хаѐт абадийлиги ва авлодлар давомийлигини таъминловчи қадриятлар 

бешиги, келажак насллар учун бетакрор тарбия масканидир. Юксак маънавиятли ва 

камолотга эришган авлодни шакллантириш барчамизнинг умумий муқаддас 

бурчимиздир. Бунинг учун ўзбек халқи ўтмиш маданиятининг сарчашмаларини чуқур 

ўрганишни тақозо этувчи маънавий меросимизни ѐш авлод онгига дастлаб оилада 

сингдирилса, ижобий натижалар беради. Чунончи, муқаддас анъана ва 

қадриятларимиз бугунги янги тарихий шароитларда янги мазмун билан бойиб 

бормоқда ва у ҳаѐтий эҳтиѐж, мустақил мамлакатимиз равнақининг энг зарур 

омилларидан бирига айланмоқда.  

Хозирги кунда Республикамиз бўйлаб фаолият олиб бораѐтган “Оила” илмий-

амалий марказлари томонидан халқимиз манфаатига қаратилган долзарб масалалар 

оилаларни моддий ва маънавий томондан қўллаб –қувватлаш борасида, 

турмушимизда учраб турадиган бир қанча ижтимоий-психологик муаммолар 

борасида хам бир қатор таҳсинга лойиқ ишларнинг олиб борилаѐтганлиги инсон 

омилига бўлган юксак эътибордан даракдир. Айни вақтда ушбу марказнинг асосий 

вазифаси оилаларни мустахкамлаш, оиладаги қадриятлар ва аънаналарни 

ривожлантириш, оналик ва болаликни мухофазалаш ,оилада баркамол шахсни 

тарбиялаш хамда келажакда уни соғлом ва баркамол бўлиб вояга етишини 

таъминлашга қаратилган ғояларга йўғрилганлиги билан тахсинга сазовордир.  

Оила қайси миллат билан боғлиқ бўлса, шу миллатга тегишли бўлган 

этнопсихологик томонларни ўзида мужассамлаштиради. Оилага тегишли бўлган шу 

миллат урф-одатларини, удумларини, анъаналарини бажаради ва ўсиб келаѐтган ѐш 

авлодни тарбиялашда мана шу миллий томонлардан фойдаланади. Миллий урф-

одатлар, анъаналар орқали эса шу миллатга тегишли бўлган этнопсихологик томонлар 

таркиб топади ва ривожлантирилади. Бундан кўриниб турибдики бугунги кунда 

http://www.bestpublication.org/


PEDAGOG RESPUBLIKA ILMIY JURNALI 

6 – TOM 6 – SON /  2023 - YIL / 15 - IYUN 

www.bestpublication.org 637  

фарзандларимизни оила билан ҳам ҳамкорликда миллий қадриятлар, аньана ҳамда 

урф – одатлар асосида тарбиялаш, аждодларимиз томонидан бизга қолдирилган бой 

маьнавий меьросни авайлаб – асраб уни замонавий фан ютуқлар билан ижодий 

бойитиб, келажак авлоднинг тафаккури, дунѐ қараши миллий ва умуминсоний 

қадриятлар асосида шакллантириб, уларнинг бунѐдкорлик фаоллигини ошириш – 

масаласи биз педагогларга катта маьсулият юклайди. Ўз навбатида ота – оналаримиз 

ҳам фарзанд тарбиялаш, унинг баркамол шахс этиб вояга етказишида миллий 

қадриятларимиз ва аньаналаримизни ўзлари хам англаб етишлари лозим. Демак,инсон 

фарзанди ўз тажрибасини, оилада яшаш, отага, онага, акага, укага, опага, синггилга 

қандай муомалада бўлишни бу масканда ўрганади ва шаклланиб боради.  

Охирги йилларда никоҳ ва оила бир нечта фанларнинг махсус тадқиқотлар 

предметига шу жумладан, психологиянинг ҳам тадқиқот предметига айлана бошлади. 

Оила психологиясини билиш, оила учун масъулиятли бўлган шахслар учун зарурдир. 

Оила тарбиясинг ўзига ҳослиги шундаки, у болаларга, ота-оналик, қон-у 

қариндошлик сингари кўплаб асосий ҳислатларни ўргатиб, тарбияланаѐтган шахснинг 

кўплаб инсонийликка ҳос сифатларни, ривожлантириб туриш, ахлоқий камолатини 

ҳам ривожлантиради. Шу сабабли оила тарбиясида доимо мавжуд ва серқирралиги 

билан ажралиб турилади. Оилада ота-оналар муносабатлари болалар учун ҳаѐт 

мактаби ҳисобланади. Ота-она маънавиятга бой, эътиборли ва юқори маълумотга эга 

бўлсалар, шу даражада такомиллашган услуб орқали ўз фарзандларини тарбиялайди.  

Оилавий тарбиянинг туб мақсади, наъмуна болаларни умумсоний хулқ 

мезонларига риоя қилган, уларнинг бўлажак меҳнат фаолиятига тайѐрлашдан 

иборатдир. Ота-оналарни тарбиясига оид педогогик билимлар билан 

қуроллантирмасдан туриб оилада тарбия жараѐнини тўғри ташкил этиш бироз 

мушкул масаладир.  

Шу билан бир қаторда соғлом турмуш тарзи хам оилалар тотувлигинг энг мухим 

омилларидан бири десак муболаға бўлмайди. Бунинг маъноси шундаки, саломатлик, 

энг аввало, мавжуд муҳитга, одамларни бир-бирларига меҳрли, мурувватли 

бўлишлари ғамхўрликка ва самимиятига тўлиқ муносабатларига боғлиқ. Шу маънода 

саломатлик психологик категория бўлиб, унинг шарти ва шароити – соғлом оила 

муҳитидир. Оилада ота-онага кўп нарса боғлиқ. Улар оиладаги барча ҳодисаларнинг 

балогардонлари сифатида энг аввало ўз соғлиқларига ўзлари масъул эканликларини 

унутмасалар, уни сақлашда барча эҳтиѐж чораларини ўз вақтида кўргани ҳолда 

оилавий ҳаѐтга тўғри муносабатни шакллантира олсалар, барча мақсадларига албатта 

эришадилар. Соғлом одам, у отами, ѐки онами, турмуш ва рўзғордаги барча паст-

баланликлар, турли вазиятлар, керак бўлса, қийинчиликларга тез мослашиб, улардан 

оқилона чиқиш йўлларини билиши керак. Ана шундай ҳаѐтий фалсафа ва йўналиш 

билан яшаган инсон албатта, бахтли ва мўжаз оила сохиби бўлади. Муҳими, бундай 

ҳаѐтий мўлжаллар, жисмоний ва руҳий тетиклик, бардамлик у тарбиялаѐтган 

болаларнинг бахти ва келажакка интилишига ишончли замин бўлади. Ана шундай 

ота-она тарбиялаган фарзандларга ортиқча ўгитлар, тарбиявий тазйиқлар даркор 

эмаслигини таъкидлаш керак. Чунки инсон ақлини, унинг тафаккурини пешлайдиган, 

танини соғ, вужудини гўзал қиладиган маънавий озуқани оиласида олган 

фарзанднинг ўз бахти ва камоли йўлидан оғиб кетишига ишониш қийин. Ҳам 

жисмонан, ҳам маънан ва руҳан соғлом одам турли ғаламисларнинг кирдикорларига 

учмай ўз юрти, Ватани ва халқи манфаати йўлида ҳалол меҳнат қилади.  

Келтирилган фикрлардан хулоса қилиб шуни айтишимиз мумкинки, хаѐтимиз 

ўзаги бўлмиш ушбу муқаддас масканни мустахкам қилувчи энг мухим омил- 

оиладаги тотувликдир. Бу тотувликнинг асоси эса ўзига хос мухим бўлган психологик 

жихатлардан иборат бўлиб у қуйидагича омилларга бўлинади:  

• Ҳар бир кишининг тенг ҳуқуқли аъзо сифатида қабул қилиниши;  

• Ўзаро ишонч, самимийлик, очиқкўнгиллик;  

• Оиланинг ички мулоқотидаги компетентлик;  

• Оила аъзолари ўртасида бир-бирини қўллаб-қувватлаш;  

• Ҳар бир аъзонинг ўз оиласи олдидаги масъулиятни ҳис қилиш;  

• Оила аъзолари жам бўлганда қувонч ва хотиржамликни ҳис қилиш;  

• Оилавий анъана ва урф-одатларни қадрлаш ва уларга риоя қилиш;  

• Ҳар бир аъзога хос хусусиятларни тўғри қабул қилиш ва тушуниш;  

• Оила аъзоларнинг шахсий ҳаѐти ва қизиқишлари мавжудлигини эътироф этиш;  

• Ҳар бир оила аъзосининг ҳиссий кечинмаларини ҳурмат қилиш.  

Психологик тадқиқотларда айтилишича агар узоқ ва мазмунли умр кўришни 

истасангиз оилангизда кўнгилдагидек ижобий психологик мухит бўлиши лозим. 

Ҳаѐтдаги кузатишлар шуни кўрсатмоқдаки, инсоннинг узоқ умр кўриши учун ҳозирги 

кунда айрим психологик омиллар ва оила мухитининг таъсири кучлироқ экан. 

Шунингдек, кишининг бирор ўзига ѐқадиган машқ ѐки фаолият тури билан банд 

эмаслиги, оиладаги мулокот ва муносабатлардаги бефарқлик, ѐки жаҳлдорлик каби 

ҳолатлар киши умрига салбий таъсир этади.  

Хулоса қилиб айтганда, ақли расо ҳар қайси инсон яхши англайдики, бу ѐруғ 

дунѐда ҳаѐт бор экан, оила бор. Оила бор экан, фарзанд деб аталмиш бебаҳо неъмат 

бор. Фарзанд бор экан, одамзод ҳамиша эзгу орзу ва интилишлар билан яшайди . 

Юқорида таъкидланган оила тотувлигининг энг мухим омили булган фарзандлар 

тарбиясининг ўзига хос психологик хусусиятларига эътибор қаратиш ва фарзандга 

берилаѐтган оила тарбиясида ғамхўрлик ҳамда талабчанликнинг муносиб равишда 

бўлиши фидойи, оила ва жамият олдидаги масъулиятини хис этадиган шахснинг 

камол топишига эришиш энг олий мақсаддан даракдир. 

